
Mae arddangosfa Artes Mundi 10 (AM10) yn cyflwyno cyfl-
wyniadau unigol o waith newydd a gwaith sydd wedi’i greu eisoes gan 
saith o artistiaid cyfoes rhyngwladol pwysicaf y byd. Dewiswyd yr artistiaid hyn 
gan banel allan o gannoedd o enwebiadau o bob cwr o’r byd a bydd un a gyhoed-
dir yn ystod cyfnod yr arddangosfa yn derbyn gwobr o £40,000.  

Mae gwaith pob un o’r artistiaid yn ymwneud â themâu eang y Cyflwr Dynol a 
phrofiad byw mewn amrywiaeth o ffyrdd, o’r barddonol i’r rhethregol; o’r swreal i’r 
dychanol.  

Dyma’r saith artist sydd ar y rhestr fer ar gyfer y wobr ac sy’n arddangos yn Artes 
Mundi10:  

Rushdi Anwar ~ yn arddangos yn Amgueddfa Genedlaethol Caerdydd  
Carolina Caycedo ~ yn arddangos yn Oriel Davies + Chapter  
Alia Farid ~ yn arddangos yn Amgueddfa Genedlaethol Caerdydd  
Naomi Rincón Gallardo ~ yn arddangos yn Chapter  
Taloi Havini ~ yn arddangos ym Mostyn + Chapter  
Nguyễn Trinh Thi ~ yn arddangos yn Oriel Gelf Glynn Vivian + Chapter  
Mounira Al Solh ~ yn arddangos yn Amgueddfa Genedlaethol Caerdydd  

Sut mae AM10 yn cysylltu â Chwricwlwm Cymru  

Ledled Cymru, mae cyflwyniadau unigol gan bob artist yn archwilio syniadau am 
gysylltiadau â’r tir, tiroedd a hanesion sy’n destun ymgiprys, cwestiynu’r syniad 
o genedl a’i effaith amgylcheddol, a sut mae’r syniadau hyn yn herio syniadau 
rhagdybiedig am hunaniaeth a pherthyn. 

Mae AM10 yn rhoi cyfle unigryw i fyfyrwyr archwilio Celf Gyfoes. Mae’r 
pecyn adnoddau hwn wedi’i ddyfeisio ar gyfer ysgolion i gefnogi dysgu o amgylch 
gwaith yr artistiaid a themâu’r arddangosfa. Mae’n gwneud cysylltiadau ar draws 
Meysydd Dysgu a Phrofiad ac mae wedi’i gynllunio mewn ymateb i bedwar diben y 
cwricwlwm newydd.  

Mae’r pecyn yn defnyddio ystod o dystiolaeth, gan gynnwys arbenigedd ac 
ymchwiliadau’r artistiaid sydd ar restr fer AM10, ac mae wedi’i gyd-adeiladu gydag 
arbenigwyr a chymunedau lleol. Fe’i cynlluniwyd ar gyfer Cyfnodau Allweddol 3, 4 
a 5 ond gellir ei addasu i’w ddefnyddio gyda Chyfnodau Allweddol eraill. 

Trwy’r pecyn adnoddau hwn caiff myfyrwyr gefnogaeth i archwilio  

● Hawliau Dynol a Chyfrifoldebau  
● Cyfiawnder Amgylcheddol a Hinsawdd    

Gan gysylltu â’r unedau creadigol a thrawsgwricwlaidd, bydd myfyrwyr yn:  

● Meddwl yn greadigol a beirniadol i ganfod, gwerthuso a defnyddio tystiolaeth 
wrth ffurfio eu barn;  
● Ymgysylltu â materion cyfoes, a thrwy greu cyfleon ar gyfer sgyrsiau wedi’u 
hwyluso, cysylltu â’u gwybodaeth a’u gwerthoedd cyfredol;  
● Dyfnhau eu dealltwriaeth o ddemocratiaeth a chyfrifoldebau a hawliau dynol, 
a dysgu mwy am anghenion a hawliau pobl eraill, fel aelodau sy’n parchu 
cymdeithas amrywiol; 
● Archwilio eu diwylliannau eu hunain, eu cymuned, eu cymdeithas a’r byd, heddiw 
ac yn y gorffennol; 
● Parchu anghenion a hawliau pobl eraill, fel aelodau o gymdeithas amrywiol;  
● Archwilio a dysgu am gyfiawnder amgylcheddol a’u hymrwymiad eu hunain i 
gynaliadwyedd y blaned



i Ysgolion sy’n Ymweld ag 

Byddwch yn gweld gwaith gan 
yr artist canlynol:

Canllaw

artesmundi.org/taloi-havini

TALOI 
HAVINI

Daw Taloi Havini o lwyth Nakas pobl Hakö Rhanbarth Ymreolaethol Bougainville 
(un o Ynysoedd Solomon, rhan o Papua Gini Newydd). Mae ei gwaith yn 
adlewyrchu hanes ei theulu a’i chysylltiadau â’r tir a’r cymunedau yn Bougainville 
ac mae’n defnyddio ystod o gyfryngau, gan gynnwys ffotograffiaeth, sain a fideo, 
cerflunio, gosodwaith trochol a phrint. Mae gwybodaeth – cynhyrchu, trosglwyddo, 
etifeddu, mapio a chyfleu gwybodaeth – yn themâu canolog yn ei gwaith, sy’n eu 
harchwilio mewn perthynas â thir, pensaernïaeth a lle.

http://artesmundi.org/taloi-havini 


Ar gyfer Artes Mundi 10, mae Taloi Havini yn cyflwyno dau waith celf yn Oriel 
Mostyn. Enw’r gweithiau yw Habitat a Where the rivers flow. 

Beth yw’r berthynas rhwng gwaith yr artist hwn a phwnc Cyfiawnder 
Amgylcheddol?

● Mae’r gwaith yn ymwneud â’r amgylchedd a’r modd y mae wedi cael ei 
ddiraddio gan effaith ddynol.

● Mae’n gwneud cysylltiad rhwng tir a phobl drwy dynnu sylw at effeithiau 
difrod amgylcheddol ar gymunedau brodorol.

● Mae’r gwaith yn gwneud i ni feddwl am ein perthynas â natur, beth rydym yn 
ei gymryd, a sut rydyn ni’n rhoi’n ôl am yr hyn a gymerwn

Ble mae Bougainville?

  

Map

Mae tir yn Bougainville yn famlinachol, sy’n golygu mai’r menywod sy’n cael eu 
hystyried yn draddodiadol fel rheolwyr ac etifeddion y tir, ond cafodd hyn ei ddileu 
pan gyrhaeddodd cwmnïau rhyngwladol yn y 1960au a’r 70au i wneud ffortiwn o 
fwyngloddio copr ac aur. Mae Havini yn esbonio bod “tir fel croen” felly ni ellir, neu 
ni ddylid, ei werthu, a dŵr yw enaid y tir.

https://www.google.com/maps/place/Autonomous+Region+of+Bougainville,+Papua+New+Guinea/@-16.7642468,120.4055981,3.93z/data=!4m6!3m5!1s0x68ceef4664481f01:0x84d9da852fa79c94!8m2!3d-6.053602!4d155.1907309!16zL20vMDFianAy?entry=ttu


●  Gosodwaith fideo tair sianel gyda sain amgylchynol yw Habitat. Cafodd ei greu 
yn 2017 ac mae ychydig dros 10 munud o hyd. 

Mae’r darn yn dechrau yn Konawiru, Bougainville, ac yn symud trwy delta Afon 
Jaba, cyn esgyn i Ddyffryn Moroni, lle mae hen fwynglawdd copr Panguna wedi’i 
leoli. Mae’r clipiau fideo a ddefnyddir yn gyfuniad o glipiau fideo a ffilmiwyd gan 
Havini a lluniau archifol. 

Mae’r clipiau’n chwarae gyda graddfa - yn amrywio o luniau agos iawn, haniaethol 
bron - i luniau pell wedi’u tynnu o’r awyr, yn dangos y tirwedd cyfan. Mae llawer o’r 
clipiau’n dangos y ffordd y cafodd y tir a’i drigolion eu trin dros amser. 

Mae lluniau araf o’r awyr yn dangos halogiad glas llachar ar y tir a’r dŵr gan 
wastraff gwenwynig a thrwytholchiad chopr. 

● Cyfres o 40 o brintiau inc archifol ar garpiau cotwm a Dibond (math o banel 
cyfansawdd alwminiwm sy’n gwneud iddynt sefyll allan o’r wal) yw Where the 
rivers flow, (Panguna, Jaba, Pangara, Konawiru). 

Cafodd y printiau hyn eu gwneud yn 2023 gan ddefnyddio lluniau o archif ddigidol 
Havini sy’n darlunio cyflwr diraddiedig amgylcheddau Panguna, Jaba, Pangara a 
Konawiru. 

Mae’r delweddau a ddangosir yn Where the rivers flow yn debyg i’r delweddau yn 
Habitat - mae’r printiau’n darlunio gwahanol rannau o’r tirweddau a’r afonydd hyn 
sydd wedi’u halogi gan brosiectau mwyngloddio trefedigaethol, gan ddangos sut 
mae’r gweithgareddau dynol hyn wedi halogi’r tir, ond hefyd sut mae natur wedi 
dechrau hawlio’r safleoedd hyn yn ôl.

4

Pynciau ac 
Awgrymiadau Trafod 

Cyfiawnder amgylcheddol/hinsawdd 
Mae gwaith Taloi Havini yn archwilio Cyfiawnder Hinsawdd trwy dynnu sylw at 
gyflwr diraddiedig amgylchedd Bougainville a’r effeithiau negyddol y mae hyn 
wedi’u cael ar fywydau pobl sy’n byw yn yr amgylchedd hwn ac yn dibynnu arno.
Sail ei hymchwil yw ei chysylltiadau cryf â’i thir a’i chymunedau. Mae trwytholchiad 
copr, gwastraff gwenwynig a newidiadau i’r lefel trwythiad wedi cael effaith ddifaol 
ar yr amgylchedd a pherchnogion tir brodorol sy’n byw, yn pysgota ac yn ffermio 
yno. 
Mae Havini’n benderfynol o ddogfennu a thystio i’r effeithiau amgylcheddol 
parhaus yn yr ardal dros amser, fel afonydd sydd wedi’u llygru gan fwyngloddio 
agored.

 • Beth sy’n digwydd yn yr amgylchedd y mae Taloi Havini yn ei ddangos 
i ni? 

 • Oes yna unrhyw debygrwydd rhwng y tirweddau rydych chi’n eu 
hadnabod a’r tirweddau yng ngwaith Havini? Beth sy’n debyg? Beth 
sy’n wahanol? 

 • Pwy a beth sy’n dibynnu ar yr amgylchedd sy’n cael ei ddangos yng 
ngwaith Havini? Pwy a beth sy’n dibynnu ar yr amgylcheddau rydych 
chi’n eu hadnabod? 

 • Sut mae ein gweithredoedd ni yma yng Nghymru yn effeithio’n 
amgylcheddol ar rannau eraill o’r byd? 

 • Pa gamau y gallwn ni eu cymryd yn bersonol ac ar y cyd i helpu’r 
amgylchedd yn fyd-eang?



Gweithgaredd 
creadigol syml 

i’w gyflwyno yn yr 
ystafell ddosbarth, 

yn dilyn eich 
ymweliad â’r oriel 

Gweithdy  
Cyfiawnder Amgylcheddol  

Amcanion: Bydd y myfyrwyr yn meddwl am 
bryderon amgylcheddol lleol, yn ysgogi trafodaeth 
ac yn creu eu baner neu blacard protest eu hunain.

Cyd-destun: Mae gwaith Taloi Havini yn ymdrin â’r problemau amgylcheddol sy’n 
wynebu Bougainville a’r cymunedau brodorol sy’n byw yno.

Deunyddiau: Deunydd tynnu llun, dalenni mawr o bapur neu gardbord, 
deunyddiau collage, paent, glud, siswrn.

Cam 1: 5-10 munud
Mewn parau neu grwpiau bach, trafodwch pa broblemau amgylcheddol sy’n 
bygwth eich ardal leol chi. Gallai’r rhain fod yn bethau rydych chi wedi’u gweld eich 
hun neu glywed amdanyn nhw yn y newyddion (Er enghraifft: niferoedd pryfed yn 
lleihau, llifogydd, tanau gwyllt, llygredd, gormod o geir ar y ffordd, sbwriel, sychder 
ac ati.) 
Gair i gall - gwnewch nodiadau pwynt bwled wrth i chi drafod gyda’ch gilydd

Cam 2: 20-35 munud
Canolbwyntiwch ar un mater rydych chi wedi’i drafod a lluniwch arwydd protest 
i dynnu sylw ato gan ddefnyddio geiriau neu slogan, a lluniau (Er enghraifft: 
achubwn y gwenyn! gwell trafnidiaeth gyhoeddus! mwy o amddiffynfeydd llifogydd! 
ac ati.)
Edrychwch ar y lluniau enghreifftiol o arwyddion protest (isod) am ysbrydoliaeth.
Yn dibynnu ar faint o amser sydd gennych, gall yr arwyddion fod yn fras gynlluniau 
syml ar gyfer arwyddion gan ddefnyddio pensiliau a phapur – neu’n arwyddion 
protest manylach a mwy gan ddefnyddio deunyddiau mwy cymhleth fel paent, 
collage ac ati. Gallai’r bras gynlluniau syml gael eu datblygu hefyd mewn dosbarth 
yn y dyfodol.
Pan fyddwch wedi gorffen, casglwch yr holl arwyddion protest at ei gilydd a 
rhannwch adborth arnyn nhw. Os yw’n bosib, arddangoswch yr arwyddion 
gorffenedig yn rhywle yn yr ysgol, neu trefnwch brotest fach yn y coridor hyd yn 
oed! Byddem wrth ein bodd yn gweld eich creadigaethau, byddai’n wych cael llun 
o’ch gwaith chi i gyd. Gallwch anfon llun atom yn admin@artesmundi.org neu ein 
tagio @artesmundi ar Instagram neu Facebook.

mailto:admin%40artesmundi.org?subject=

Gweithgaredd pellach
Ymgyrchwyr hinsawdd ifanc yn mynnu gweithredu ac yn ysbrydoli gobaith: 
www.unicef.org/stories/young-climate-activists-demand-action-inspire-hope 

Cyfweliad â Taloi Havini: youtube.com/watch?v=iIkl9-6qINk  

Rhaglen ddogfen a argymhellwyd gan Taloi yn y cyfweliad uchod: 
SEASPIRACY | Netflix 

   

Geirfa termau defnyddiol:  

Mamlinachol: olrhain perthynas drwy’r llinell fenywaidd. Gall hefyd 
gydberthyn â system gymdeithasol lle mae pob person yn cael ei 
adnabod yn ôl llinach ei fam, sy’n gallu cynnwys etifeddu eiddo a 
theitlau. [ffynhonnell: Wikipedia]
 
Pobloedd brodorol: trigolion cynharaf ardal (hyd y gwyddys) a’u 
disgynyddion, yn enwedig pobloedd gafodd eu coloneiddio gan 
grŵp o ymsefydlwyr sydd bellach yn tra-arglwyddiaethu. Ond does 
gan y term ddim un diffiniad awdurdodol, a gellir ei ddefnyddio 
i ddisgrifio amrywiaeth o bobloedd a diwylliannau. [ffynhonnell: 
Wikipedia] 

Gwladychu / Coloneiddio: Coloneiddio neu wladychu yw’r arfer lle 
mae gwladwriaeth neu grŵp o bobl estron yn arfer rheolaeth dros 
wlad neu ardal arall. Math o wladychu yw gwladychu cyfanheddol 
lle mae ymsefydlwyr yn creu cymdeithasau ar wahân i’r boblogaeth 
frodorol ac yn ceisio rheoli tir ac adnoddau a sefydlu eu heconomi 
a’u system lywodraethu eu hunain. [ffynhonnell: bdsmovement.net]    

Echdyniaeth: cloddio adnoddau naturiol yn arbennig i’w hallforio 
heb fawr ddim prosesu [ffynhonnell: Wikipedia]

Galar ecolegol: Mae galar ecolegol (neu eco-alar), neu alar 
hinsawdd yn arbennig, yn cyfeirio at yr ymdeimlad o golled sy’n 
deillio o brofi neu ddysgu am ddinistr amgylcheddol neu newid yn yr 
hinsawdd. [ffynhonnell: Wikipedia]

http://www.unicef.org/stories/young-climate-activists-demand-action-inspire-hope 
http://youtube.com/watch?v=iIkl9-6qINk 
https://www.seaspiracy.org


Erthygl yn y Guardian am ddifrod amgylcheddol mwyngloddio yn Bougainville: 
theguardian.com/world/2021/jul/21/after-32-years-rio-tinto-to-fund-study-of-
environmental-damage-caused-by-panguna-mine 

Adolygiad y Guardian o arddangosfa Artes Mundi 10: 
theguardian.com/artanddesign/2023/oct/13/artes-mundi-welsh-art-prize-
exhibition-shortlist

Yr Artistiaid Eraill yn AM10

CAROLINA CAYCEDO Artist amlddisgyblaethol o Golombia sy’n byw yn Los 
Angeles yw Carolina Caycedo. Mae’n adnabyddus am ei pherfformiadau, fideos, 
llyfrau celf, cerfluniau a gosodweithiau sy’n archwilio cwestiynau amgylcheddol 
a chymdeithasol. Mae ei gweithiau celf mawr daearyddol yn agor drws i 
drafodaethau am sut rydym yn trin ein gilydd a’r byd o’n cwmpas. Mae gwaith 
Carolina yn archwilio defnydd tir, protest, a mudo gorfodol yn sgil newid yn yr 
hinsawdd. Mae hi’n ystyried cyflymder anghynaliadwy twf o dan gyfalafiaeth a sut y 
gallem fynd ati i wrthsefyll mewn undod.  
Oriel Davies, Y Drenewydd a Chapter, Caerdydd 
artesmundi.org/carolina-caycedo-2
 
NGUY   N TRINH THI Artist a gwneuthurwr ffilmiau sy’n byw ac yn gweithio yn 
Hanoi, Fietnam, yw Nguyen Trinh Thi. Gan groesi ffiniau rhwng celf ffilm a fideo, 
gosodwaith a pherfformiad, mae ei hymarfer ar hyn o bryd yn archwilio grym sain 
a gwrando, a’r cysylltiadau lluosog rhwng delwedd, sain a gofod. Mae ganddi 
ddiddordebau parhaus mewn hanes, cof, cynrychiolaeth, ecoleg, a’r anhysbys. 
Oriel Glynn Vivian, Abertawe 
artesmundi.org/nguyen-trinh-thi  

RUSHDI ANWAR Artist gweledol, ymchwilydd, actifydd tawel, ymgysylltwr 
cymunedol, a cheisiwr cyfiawnder cymdeithasol yw Rushdi Anwar. Yn wreiddiol o 
Halabja, Cwrdistan, mae’n pwyso ar ei brofiadau a’i atgofion personol wrth fyfyrio 
ar gwestiynau cyfoes dadleoli, hunaniaeth, gwrthdaro a thrawma a ddioddefir dan 
gyfundrefnau trefedigaethol ac ideolegol. Ar sail ei gefndir fel Cwrd sydd wedi 
byw trwy drais diweddar y rhanbarth hwn, mae ei waith yn cyfeirio at helyntion 
geowleidyddol cyfredol a hanesyddol.  
Amgueddfa Genedlaethol, Caerdydd
artesmundi.org/rushdi-anwar-2 

http://theguardian.com/world/2021/jul/21/after-32-years-rio-tinto-to-fund-study-of-environmental-damage-cau
http://theguardian.com/world/2021/jul/21/after-32-years-rio-tinto-to-fund-study-of-environmental-damage-cau
http://theguardian.com/artanddesign/2023/oct/13/artes-mundi-welsh-art-prize-exhibition-shortlist
http://theguardian.com/artanddesign/2023/oct/13/artes-mundi-welsh-art-prize-exhibition-shortlist
https://artesmundi.org/carolina-caycedo-2/
http://artesmundi.org/carolina-caycedo-2
https://artesmundi.org/nguyen-trinh-thi/
http://artesmundi.org/nguyen-trinh-thi
https://artesmundi.org/rushdi-anwar-2/
http://artesmundi.org/rushdi-anwar-2


ALIA FARID Ganwyd Alia Farid yn Kuwait ac mae’n byw ac yn gweithio rhwng 
Dinas Kuwait a Puerto Rico. Mae ei gwaith yn amrywio o ysgrifennu a thynnu 
lluniau i ffilm, cerflunio, sain a gosodwaith, gan ystyried hanesion trefedigaethol, 
defodau diwylliannol, adeileddau pŵer a ffiniau, corfforol a diwylliannol, ac yn 
aml mae’n archwilio hanesion llai adnabyddus sydd wedi’u dileu yn fwriadol. 
Mae gweithiau Farid yn aml yn cyfuno symbolau o’r gorffennol a’r presennol ac 
mae ei gwaith cerfluniol yn rhoi sylw penodol i ecsbloetio adnoddau naturiol 
ac effaith diwydiannau echdynnol ar dir, ecoleg a gwead cymdeithasol de Irac 
a Kuwait. Mae’n ymateb i’r ymdrechion aflwyddiannus i efelychu systemau 
gorllewinol trwy brosiectau moderneiddio, a chwestiynau cynrychiolaeth. Yn ei 
gweithiau fideo mae Farid yn canolbwyntio ar ddynoliaeth pob unigolyn, gan greu 
cysylltiadau agos rhwng y pwnc a’r gwyliwr sy’n croesi ffiniau cenedlaethol ac 
ideolegol. Mae ei ffilmiau’n archwilio sut mae pobl, defodau a thraddodiadau yn 
cysylltu â chymdeithas, gwerthoedd, goresgyn adfyd a sut y gellir mynegi a phrofi 
gwrthsafiad mewn gwahanol ffyrdd.  
Amgueddfa Genedlaethol Caerdydd 
artesmundi.org/alia-farid

MOUNIRA AL SOLH Arlunydd o Libanus Syria yw Mounira Al Solh, sy’n 
byw ac yn gweithio yn yr Iseldiroedd, gan greu paentiadau, gweithiau ar bapur, 
gosodiadau fideo, brodwaith a gweithiau perfformiadol sy’n archwilio ymfudo, 
cof, trawma a cholled. Mae Al Solh yn dogfennu profiadau’r rhai sydd wedi cael 
eu gorfodi i adael eu cartrefi oherwydd newidiadau gwleidyddol, rhyfel a gormes, 
gan ganolbwyntio’n benodol ar frwydrau menywod yn y byd Arabaidd. Gan ddilyn 
trywydd ei threftadaeth ei hun yn aml, mae ei gwaith yn ystyried pwysigrwydd 
hanesion llafar a chwedleua fel cofnod o brofiad byw, gan gynnwys tafodieithoedd 
ac ieithoedd sy’n croesi ffiniau rhwng cymunedau ffoaduriaid.  
Amgueddfa Genedlaethol Caerdydd 
artesmundi.org/mounira-al-solh

NAOMI RINCÓN GALLARDO Artist gweledol ac ymchwilydd sy’n byw ac 
yn gweithio ym Mecsico yw Naomi Rincón Gallardo. Mae ei gwaith yn archwilio 
hunaniaeth, chwedloniaeth, hanes, ffuglen, dathliadau, crefftau, gemau theatr 
a cherddoriaeth boblogaidd. Cynnwys ei harddangosfa yn Chapter yw ffilmiau, 
darluniau ac animatroneg sy’n adrodd straeon newydd am fydoedd dychmygol 
sy’n ymgorffori safbwyntiau ffeministaidd a chwîyr. 
Chapter, Caerdydd
artesmundi.org/naomi-rincon-gallardo

https://artesmundi.org/alia-farid/
http://artesmundi.org/alia-farid
https://artesmundi.org/mounira-al-solh/
http://artesmundi.org/mounira-al-solh
https://artesmundi.org/naomi-rincon-gallardo/
http://artesmundi.org/naomi-rincon-gallardo


Credydau lluniau:
1 & 3: Taloi Havini, Habitat, 2017, Mostyn, Artes Mundi 10, 2023-24. Ffotograffiaeth - Stuart 
Whipps
2 & 4: Taloi Havini, Where the rivers flow (Panguna, Jaba, Pangara, Konawiru), 2023, Mostyn, 

